Ra 1, Te Aranga — Te Ratapu i te ata

He Karakia mo nga Ratapu o te "Wa noa iho”, o ia rd ranei o te wa o
te Aranga

Ko te Ingoa o te Atua ora tonu, to tatou oranga,

te Kai-hanga i te rangi, i te whenua.

Kua ara mai a te Karaiti i te mate, kua waiho hei

matamua mo te hunga kua moe.

1 Koroniti 15.20

E te Atua kaha rawa

E whakapai ana matou ki a koe

Mo te whakaaranga o Thu Karaiti i te mate

Me tou uakina i te tatau o te oranga tonutanga mo matou
Tukua matou kia whai kaha i roto i tona aranga

Hei whakaatu i te pono ki te Ao katoa

Kia whakahonoretia kia whakakororiatia tou ingoa tapu.
Amine.

Te Kupu a te Atua

Etahi o enei Waiata a Rawiri, ko ratou e whakarite ana i te
Maramataka o te tau ranei, a, ka mutu ia waiata, ia waiata, i nga ra
katoa o te tau, na, ko tenei,

Kororia ki . ..

1 Kia hari te hamama ki a Thowa,
e nga whenua katoa.

2 Mahi atu ki a lhowa i runga i te koa; ®
waiata haere ki tona aroaro.



3 Kia matau ki a Thowa, ko ia te Atua.
Nana tatou i hanga, ehara hoki i a tatou;
ko tana iwi tatou, ko ana hipi e hépara ai.

4 Tomokia Ona tatau i runga i te whakawhetai,
Ona marae i runga i te whakamoemiti. e
Whakawhetai atu ki a ia, whakapaingia tona ingoa.

5 He pai hoki a Ihowa; pimau tonu tana mahi tohu; e
a, kei tena whakatupuranga, kei tena whakatupuranga,
tona pono.

Te Wiki tuarua, me nga Rahina/Mane o te Aranga — Waiata

1 Whakawhetai ki a Thowa, he pai hoki ia; ®
he ptmau tonu hoki tana mahi tohu!

2 Kia mea a Tharaira, ®
“He ptmau tonu tana mahi tohu.”

3 Kia mea te whare o Arona, ®
“He pumau tonu tana mahi tohu.”

4 Kia mea te hunga e wehi ana i a lhow3, e
“He ptimau tonu tana mahi tohu.”

5 I karanga ahau ki a Ihowa i roto i te pouri; ®
i whakahoki kupu mai a Ihowa ki ahau,
i whakata hoki i ahau ki te wahi whanui.

6 Kei ahau a Thowa3; e kore ahau e wehi.
He aha ta te tangata e mea ai ki ahau?

7 Kei ahau a Thowa kei roto i oku kaiawhina; e
no reira téra ahau e kite i taku i hiahia ai ki te hunga
e kino ana ki ahau.



8 Ko te whakawhirinaki ki a Thowa3,
pai atu i te whakaaro ki te tangata.

9 Ko te whakawhirinaki ki a Thow3,
pai atu i te okioki ki nga rangatira.
10 I karapotia ahau e nga iwi katoa; ®

ka ngaro ratou i ahau i runga i te ingoa o IThowal

11 I karapotia ahau e ratou; ae, i karapotia ahau e ratou;
ka ngaro ratou i ahau i runga i te ingoa o Ihowal

12 Me te mea he pi ratou e mui ana ki ahau;
kua pirau ratou ano he ahi tataramoa;
i ngaro hoki ratou i ahau i runga i te ingoa o Thowa!

13 Kaha pui tau turaki i ahau, kia hinga ai ahau, ®
na Thowa ia ahau i awhina mai.

14 Ko Thowa toku kaha, taku himene; ®
ko ia ano toku whakaoranga.

15 He reo hari, he reo whakaoranga, ®
kei nga tapenakara o te hunga tika;
“He maia nga mahi a te ringa matau o Ihowa.

16 Kua whakanuia te matau o Thowa3;
he maia nga mahi a te ringa matau o Thowa.”

17 E kore ahau e mate, engari téra ahau e ora, ®
hei whakapuaki i nga mahi a Ihowa.

18 I pakia rawatia ahau e Thowa,
otiia, kthai ahau i tukua e ia kia mate.

19 Whakatuwheratia ki ahau nga kaiwaha o te tika, ®
ka tomo ahau ki roto, ka whakamoemiti ki a Thowa.

20 Ko te kiiwaha ténei o Thowa;
ka tomo te hunga tika ki reira.



21 Ka whakamoemiti ahau ki a koe, ®
mou i whakahoki kupu mai ki ahau,
kua meinga hoki ko koe hei whakaora moku.

22 Ko te kohatu i kapea e nga kaihanga, ®
kua meinga hei tpoko mo te kokonga.

23 Na Ihowa tenei; ®
he mea miharo ki 0 tatou kanohi.

24 Ko te ra tenei i hanga e [howa e
kia whakamanamana, kia koa tatou i reira.

25 Whakaorangia ra aianei, e lhowa! e
Tena ra, e lhowa, homai he ngahuru ki a matou.

26 Kia whakapaingia te tangata e haere mai ana

i runga i te ingoa o lhowa. e

Kua whakapaingia koutou e matou i roto i te whare o Thowa.
27 Ko Thowa te Atua, 3, nana i homai te marama ki a tatou.

Herea te patunga tapu ki nga aho, ki nga haona ra ano
o te ata.

28 Ko koe toku Atua, maku koe e whakamoemiti; ®
toku Atua, maku koe e whakanui.

29 Whakawhetai ki a Thowa; he pai hoki ia; e
he ptimau tonu tana mahi tohu.

1 Whakamoemititia a IThowa! Whakamoemititia te ingoa
o Ihowa; e
whakamoemititia ia, e nga pononga a Ihowa,

2 e koutou e tii nei i roto i te whare o Thowa3, e
i nga marae o te whare o to tatou Atua.



3 Whakamoemititia a howa; he pai hoki a Thowa; e
himene atu ki tona ingoa; he mea ahuareka hoki tena.

4 Kua whiriwhiria hoki e lhowa a Hakopa mana,
a Tharaira hei tino taonga mona.

5 E matau ana hoki ahau he nui a Thowa3; e
kei runga atu hoki to tatou Ariki i nga atua katoa.

6 Ko nga mea katoa i pai ai a lhows, e
kua otiiaia, i te rangi, i te whenua,
i nga moana, i nga wahi hohonu katoa.
7 Nana i pupt ake ai nga kohu i nga pito o te whenua;
i hanga e ia nga uira mo te ua;
e whakaputaina mai ana e ia te hau i roto i ona whare taonga.
8 Nana nei i patu nga matamua o Thipa, ®
a te tangata, a te kararehe;
9 i tonoa e ia he tohu, he merekara ki waenganui 6u, e Thipa; *
ki runga ki a Parao ratou ko ana pononga katoa.
10 Nana i patu nga iwi maha, ®
i whakamate nga kingi rarahi -

11 a Hihona kingi o nga Amori, a Oka kingi o Pahana, ®
me nga rangatiratanga katoa o Kanaana -

12 &, homai ana e ia to ratou whenua hei kainga ptamau, ®
hei kainga pamau mo Tharaira, mo tana iwi.
13 E IThowa, pamau tonu tou ingoa, ®
me tou maharatanga, e lhowa, ki nga whakatupuranga katoa.

14 Ka whakawa hoki a Thowa mo tana iwi; ®
a, ka puta ke tona whakaaro ki ana pononga.



Te Wiki tuawha, me nga Raapa/Wenerei o te Aranga — Waiata
139

1 E Thowa, kua tirotirohia ahau e koe,
kua mohiotia ano e koe.

2 E matau ana koe ki toku nohoanga iho,
ki toku whakatikanga ake; ®
e mohio ana koe ki oku whakaaro i tawhiti.

3 E kitea puitia ana e koe toku ara me toku takotoranga iho; ®
e matatau ana hoki koe ki oku ara katoa.

4 Kahore rawa hoki he kupu i toku arero, e
i toe i a koe te mohio, e Thowa.

5 Kua hanga a muri, a mua, oku e koe; ®
kua pa ano tou ringa ki ahau.

6 He mea whakamiharo rawa, kei tawhiti atu hoki i ahau,
ténei matauranga; ®
kei runga noa atu, e kore e taea e ahau.

7 Me haere ahau ki hea i tou wairua? e
Me oma ranei ahau ki hea i tou aroaro?

8 Ki te kake ahau ki te rangi, kei reira koe; ®
ki te wharikitia e ahau toku moenga i roto i te réinga,
kei reira ano koe.

9 Ki te tango ahau ki nga pakau o te ata, ®
a, ka noho ki nga topito o te moana;

10 kei reira and tou ringa hei arahi i ahau, ®
tou matau hei pupuru i ahau.

11 Ki te mea ahau, “He pono, téra ahau e hipokina e te pouri, ®
a, ko te marama i tetahi taha oku, i tetahi taha,
ka meinga he po,”



12 ahakoa te pouri kahore e huna mai i a koe, ®
engari ka marama te po ano ko te ao,
ki a koe rite tahi te pouri me te marama.

13 I a koe hoki oku whatumanawa; e
nau hoki ahau i hipoki i roto i te kopa o toku whaea.

14 Ka whakawhetai ahau ki a koe; he mea whakawehi,
he mea whakamtharo toku hanganga; e
he mahi whakamtharo au mahi,
mohio rawa ano toku wairua ki téna.

15 Kthai i huna oku wahi i a koe, i ahau e hanga ngarotia ana, ®
e ata whakairohia ana i nga wahi hohonu rawa o te whenua.

16 I kite ou kanohi i ahau, kahore ano kia ahua noa.
I tuhituhia katoatia ano hoki 6ku wahi ki tau pukapuka,
i nga rangi i whakaahua ai,
i te mea kahore ano tetahi i oti noa.

17 Kia pehea mai hoki te matenui o 6u whakaaro ki ahau,
e te Atua; ¢
koia ano te ranea, ina huihuia!

18 Ki te taua e ahau - maha atu i te onepu;
ka oho ake ahau - kei a koe tonu ahau.

19 He pono ka patua e koe, e te Atua, te tangata kino; ®
mawehe koia atu i ahau, e nga tangata toto.

20 He kino hoki a ratou kupu mou;
e whakahua noa ana ou hoariri i tou ingoa.

21 Kahore ianei ahau, e Thowa, e kino ki te hunga e kino ana
ki a koe?
E whakarihariha hoki ki te hunga e whakatika ana ki a koe?

22 He tino kino taku kino ki a ratou;
waiho iho ratou e ahau hei hoariri moku.



23 Tirohia iho ahau, e te Atua,
kia matau hoki koe ki toku ngakau; e
whakamatautauria ahau,
kia matau hoki koe ki oku whakaaro.

24 Kia kite mehemea kei ahau tetahi ara o te kino,
ka arahi ai i ahau i te ara pamau.

Te Wiki tuarima, me nga Rapare/Taite o te Aranga — na
Waiata 33

1 Kia hari ki a Thows, e te hunga tika; e
he mea ataahua te whakamoemiti ma te hunga kore he.

4 No te mea he tika te kupu a Thows, e
a, kei runga i te pono ana mahi katoa.

5 E paingia ana e ia te tika me te whakawa;
ki tonu te whenua i te atawhai a Thowa.
6 Na te kupu a Ihowa nga rangi i hanga; ®
ko nga mano katoa hoki o reira na te ha o tona mangai.
7 He mea huihui e ia nga wai o te moana, ano he paranga; ®
he mea whawhao e ia te rire ki nga pakoro.
8 Kia wehi te whenua katoa ki a Thowa;
kia ohooho nga tangata katoa o te ao ki a ia.
9 I ki hoki ia, 3, kua oti; ®
i whakahau, 3, tG tonu iho.

10 E whakataka ana e Thowa te whakaaro o nga tauiwi; ®
e whakakahoretia ana e ia nga meatanga a nga iwi.

11 Ko te whakaaro o Thowa3, ta tonu ake ake; ®
ko nga meatanga a tona ngakau kei téna whakatupuranga,
kei tena whakatupuranga.



12 Ka hari te iwi n0 ratou nei Atua a Thowa3,
te iwi kua whiriwhiria e ia hei taonga tupu mona.

13 E titiro iho ana a Thowa i te rangi; ®
e kite ana ia i nga tama katoa a te tangata.

14 Kei tona wahi nohoanga ia e matakitaki iho ana ®
ki nga tangata katoa o te whenua.

15 Nana i hanga nga ngakau 0 ratou katoa, ®
e mohiotia ana e ia a ratou mahi katoa.

18 Nana, kei runga i te hunga e wehi anaiaia
te kanohi o Thow3,
kei te hunga e tamanako ana ki tana mahi tohu;

19 Hei whakaora i 0 ratou wairua kei mate, ®
hei mea i a ratou kia ora i te wa o te hemokai.

20 Kua tatari nei 0 tatou wairua ki a Thowa;
ko ia to tatou kaiawhina, to tatou whakangungu rakau.

21 Hari tonu t0 tatou ngakau ki a ia; ®
nod tatou hoki i whakawhirinaki ki tona ingoa tapu.

22 E Thowa, hei runga i a matou tau mahi tohu; e
kia rite hoki ki ta matou tiamanako ki a koe.

Te Wiki tuaono, me nga Ramere/Paraire o te Aranga — Waiata
30

1 Ka whakanui ahau i a koe, e Thowa3;
nau hoki ahau i hapai ake, &, kihai i tukua oku hoariri
kia hari ki ahau.

2 E Thows3, e toku Atua, i karanga ahau ki a koe, ®
a, kore ake toku mate i a koe.



3 E Thowa, nau i whakaputa ake toku wairua i te réinga; ®
nau ahau i whakaora kei heke ki te poka.

4 Himene ki a Ihowa, e tana hunga tapu, ®
whakawhetai hoki ki tona ingoa tapu.

5 He iti hoki te wahi e riri ai ia;
he oranga ki te manakohia e ia; ®
e tau iho te tangi i te ahiahi, 3, i te ata he hari.

6 I mea ahau i toku wa i kake ai, ®
“E kore ahau e whakangaueuetia a muri ake nei.”

7 He manakohanga nau, e Thow3, i G ai i a koe te ta
o toku maunga; ®
i huna e koe tou mata, a, raru iho ahau.

8 E Thowa, i karanga ahau ki a koe, ®
i inoi hoki ki a Thowa.

9 “He aha te pai o oku toto ina heke ahau ki te poka? e
Ma te puehu koia koe e whakamoemiti? mana oti
e whakapuaki tou pono?

10 Whakarongo, e Thow3, tohungia hoki ahau;
e Thowa, ko koe hei awhina moku.”

11 Kua puta ke i a koe taku tangi hei kanikani; ®
kua wewete i toku kakahu taratara,
a, whitikiria ana ahau e koe ki te koa;

12 hei mea e himene ai toku kororia ki a koe,
kore ake e wahangi. ®
E Thowa3, e toku Atua, ka whakawhetai ahau ki a koe ake ake.

Te Wiki tuawhitu, me nga Rahoroi/Hatarei o te Aranga — na
Waiata 66

1 Hamama, e te whenua katoa, ®
ki te Atua!

2 Himenetia te kororia o tona ingoa, ®
kia whai kororia te whakamoemiti ki a ia.

3 Mea atu ki te Atua, “Ano te wehi o au mabhi!
Ma te nui o tou kaha e ngohengohe ai ou hoariri ki a koe.

4 E koropiko katoa te whenua ki a koe; ka himene ki a koe; ®
ka himene ratou ki tou ingoa.”

5 Haere mai kia kite i nga mahi a te Atua: ®
mataku rawa tana mahi ki nga tama a te tangata.

6 Nana i mea te moana hei tuawhenua; ®
haere a-waewae ana ratou ra roto i te awa; hari ana matou
ki a ia i reira.
7 Ko tona kawanatanga taturu tonu i runga i tona kaha; e
e titiro ana ona kanohi ki nga tauiwi;
kei whakakake te hunga tutda.
8 Whakapaingia to tatou Atua, e nga iwi; ®
kia rangona te reo whakamoemiti ki a ia.

9 Nana nei hoki i mau ai to tatou wairua ki te ora, ®
kahore hoki e tukua e ia © tatou waewae kia nekehia.

10 Kua whakamatauria hoki matou e koe, e te Atua; ®
whakarewaina ana matou e koe, ano he hiriwa
e whakarewaina ana.

11 Kua kawea nei matou e koe ki roto ki te kupenga; ®
whakapikaua ana e koe te mea whakamamae
ki 6 matou hope.

11



12 I meinga ano e koe 0 matou tipoko kia ekengia hoihotia
e te tangata; ®
i ra roto matou i te kapura, i te wai;
heoi whakaputaina mai ana matou e koe ki te wahi momona.

13 Ka tomo ahau me nga tahunga tinana ki tou whare; ®
ka whakamana ahau i aku kupu taurangi ki a koe,

14 era i puaki i 0ku ngutu, ®
i korerotia e toku mangai i ahau e pouri ana.

15 Ka whakaekea e ahau mau nga mea momona
hei tahunga tinana, ®

ngatahi and me te mea kakara o nga hipi toa;
ka tukua e ahau he paru, he koati.

16 Haere mai, whakarongo,

e koutou katoa e wehi ana ki te Atua,

a, maku e whakapuaki tana i mea ai ki toku wairua.
17 I tangi toku mangai ki a ia; ®

i whakanuia ano ia e toku arero.

18 Ki te whakaaroa e toku ngakau te he, o
e kore te Ariki e whakarongo mai.

19 Nei ra, he pono kua whakarongo te Atua, ®
kua tahuri ia ki toku reo moi.

20 Kia whakapaingia te Atua, ®
kthai nei i whakapeau ke i taku noi,
i tana atawhai hoki ki ahau.

12



He Waiata Whakamoemiti na te Kawenata Hou
ko tenei

Waiata Whakamoemiti tuatahi

1

13

A, ikite ahau i te rangi hou, i te whenua hou.
Kua pahemo hoki te rangi tuatahi, me te whenua tuatahi;
a, kahore atu he moana.

[ kite ano ahau i te pa tapu, i Hiruharama hou,

e heke iho ana i te rangi i te Atua, rite rawa,

ano he wahine marena hou kua oti te whakapaipai
mo tana tane.

N3, kihai ahau i kite i tetahi whare tapu i reira. ®
Ko te Ariki hoki, ko te Atua Kaha Rawa raua ko te Reme
te whare tapu o reira.

Kahore hoki taua pa i mea ki te ra mona, ki te marama ranei,
hei whiti ki roto.

E whakamaramatia ana hoki a reira e te kororia o te Atua,
ko te Reme hoki tona marama.

Ko reira ano hoki te torona o te Atua raua ko te Reme; ®
a, ka mahi ana pononga ki a ia.

E kite hoki ratou i tona kanohi;
ka mau hoki tona ingoa ki 0 ratou rae.

A, kore ake o reira po; ®
kore ake 0 ratou meatanga ki te marama o te rama,
ki te marama hoki o te ra.

E marama hoki ratou i te Ariki, i te Atua, ®
a, e kingi ratou ake ake.

Waiho atu i ténei e noho nei i runga i te torona,
i te Reme hoki, ®
te whakapai, te honore, te kororia, te kaha a ake ake!



Nga Whakakitenga 21.1, 2, 22, 23; 22.3-5; 5.13
Kororia ki ...

ko tenei ranei
Waiata Whakamoemiti tuarua

1 Kia whakapaingia te Atua, te Matua o to tatou Ariki,
o Thu Karaiti, ®
nana nei, na tana mahi tohu e nui nei, tatou i whanau hou ai

2 ki te ttmanako ora, ®
i a Thu Karaiti ka ara ake nei i te hunga mate,

3 ki te kainga kahore ona pirau, kahore ona poke, ®
e kore ano hoki e memeha,
e puritia mai nei i te rangi mo koutou.

4 MO0 te hunga e tiakina nei e te kaha o te Atua
i runga i te whakapono, ®
kia taea ra ano te whakaoranga kua rite noa ake nei,
a, ka whakakitea mai a te wa whakamutunga.

5 Nui atu to koutou koa ki ténei, ®
ahakoa pouri mo te wa iti nei, ki te ai he pouri,
i nga whakamatautauranga maha.
6 N3, ko te whakamatautauranga o to koutou whakapono, ®

nui atu tona pai i to te koura e memeha nei,
de ra, i te mea kua oti te whakamatautau ki te kapura,

7 &, ka kitea tona tukunga iho, he whakamoemiti,
he honore, he kororia, ®
a te whakakitenga mai o Thu Karaiti.

1 Pita 1.3—7

Kororiaki...

Nga Panui Karaipiture

ko tetahi o énei rarangi karaipiture, ko eétahi no te Maramataka o te tau
ranei

Te Wiki tuatahi, me nga Ratapu o te Aranga

He mea hanga na te Atua i te ttmatanga te rangi me te whenua,
a, kahore he ahua o te whenua, i takoto kau; he pouri ano a
runga i te mata o te hohonu. N3, ka whakapaho te Wairua o te
Atuairungai te kare o nga wai. A, ka ki te Atua, “Kia
marama”; na, ka marama. A, ka kite te Atua i te marama, he
pai.

Kenehi 1.14a

Te Wiki tuarua, me nga Rahina/Mane o te Aranga

E matau ana hoki tatou, ka ara nei a te Karaiti i te hunga mate,
heoi ano ona matenga; kahore he kingitanga o te mate ki aia a
mua tonu atu. Ko tona matenga hoki i mate ai ia, he mate
kotahi ki te hara; ko tona oranga ia, he ora ki te Atua. Waihoki
mahara iho ki a koutou, kua whakatapapakutia koutou ki te

hara, e ora ana ia ki te Atua, i roto i a Thu Karaiti.
Roma 6.9-11

Te Wiki tuatoru, me te Ratii/Tirei o te Aranga

A tenei ake, a te wa e tae ai koe ki te whenua e homai e Thow3, e
tou Atua, ki a koe hei kainga taturu, &, ka riro a reira i a koe, 3,
ka noho koe ki reira; na, ka tango koe i etahi o nga mea
matamua o nga hua katoa o te whenua, e mauria mai e koe i tou
oneone, ka homai nei e Thow3, e tou Atua, ki a koe; a, me
whawhao e koe ki te kete, ka haere ai ki te wahi e whiriwhiri ai
a Thow3, tou Atua, kia waiho tona ingoa ki reira. N3, ka haere
koe ki te tohunga e minita ana i aua ra, ka mea ki a ia, “Ténei
ahau te korero nui nei i ténei ra ki a Thowa, ki tou Atua, kua tae
mai ahau ki te whenua i oati ai a Thowa ki 0 tatou matua kia

homai ki a tatou. N3, titiro, kua kawea mai nei e ahau nga hua
matamua o te whenua i homai nei e koe, e Thowa, ki ahau.”
Katahi koe ka whakatakoto atu ki te aroaro o Thow3, o tou Atua,
me te koropiko and ki te aroaro o Thows, o tou Atua.
Tiuteronomi 26.1-3, 10

Te Wiki tuawha, me nga Raapa/Wenerei o te Aranga

N3, ka korerotia e te Atua énei kupu katoa, ka mea; “Ko Ihowa
ahau, ko tou Atua, naku koe i whakaputa mai i te whenua o
Thipa, i te whare pononga; aua étahi atua ké atu mou ki mua i
ahau. Kei hanga koe i te whakapakoko mou, i tetahi ritenga
ranei o nga mea o te rangi i runga, o te whenua ranei i raro, o te
wai ranei i raro i te whenua. Kei koropiko koe ki éna mea, kei
mahi ranei ki ena mea; ko Thowa hoki ahau, ko tou Atua, he
Atua hae, e mea ana i nga hara o nga matua kia tau iho ki nga
tamariki a te toru, te wha ra ano o nga whakatupuranga o te
hunga e kino ana ki ahau; e whakaputa aroha ana hoki ki nga
mano, ki te hunga e aroha ana ki ahau, e whakarite ana i aku
ture.”

Ekoruhe 20.1-6

Te Wiki tuarima, me nga Rapare/Taite o te Aranga

N3, ki te mea kua ara ngatahi koutou me te Karaiti, rapua nga
mea o runga, o te wahi e noho mai nei a te Karaiti i te ringa
matau o te Atua. Kia anga atu to koutou whakaaro ki nga mea o
runga, kaua ki nga mea kei te whenua. Kua mate hoki koutou,
a, kua oti to koutou ora te huna ki a te Karaiti i roto i te Atua. I
te whakakitenga mai o te Karaiti, o to tatou ora, ko reira hoki
koutou whakakitea tahitia ai me ia i runga i te kororia.

Korohe 3.1+4

Te Wiki tuaono, me nga Ramere/Paraire o te Aranga
I hoatu na hoki e ahau ki a koutou i te tuatahi te mea i riro mai i

ahau, ara: I mate a te Karaiti mo 0 tatou hara, i péra me ta nga
karaipiture; §, i tanumia; &, i ara ake and i te toru o nga ra, i péra
me ta nga karaipiture. Ko ténei kua ara a te Karaiti i te hunga
mate, kua waiho hei matamua mo te hunga kua moe. N3, te
tangata nei hoki te mate, waihoki na te tangata te aranga o te
hunga mate. I roto hoki i a Arama ka mate katoa nga tangata,
waihoki i roto i a te Karaiti ka whakaorangia katoatia.

1 Koroniti 15.34, 20-22

Te Wiki tuawhitu, me nga Rahoroi/Hatarei o te Aranga
Katahi a Thowa ka whakahoki kupu ki a Hopairoto i te
takauati, a, ka mea: “Ko wai ténei e whakapouri nei i nga
whakaaro ki nga kupu kahore ona matauranga? Tena r3,
whitikiria tou hope, whakatane; ka ui hoki ahau ki a koe, 3,
mau e whakaatu mai ki ahau. I hea koia koe i ahau e
whakatakoto ana i te tiranga o te whenua? Na wai hoki i
whakatakoto tona kohatu kokonga; i te mea i waiata ngatahi
nga wheta o te ata, &, i hamama nga tama katoa a te Atua i te
koa? Kua tae atu ranei koe ki nga matapuna o te moana? Kua
whakatakina haeretia ranei e koe te rire? Kua whakapuaretia
ranei ki a koe nga kiitwaha o te mate? Kua kite ranei koe i nga
ktiwaha o te atarangi o te mate? Kua oti ranei te whakaaro e koe
te whanuitanga o te whenua? Korero mai, ki te mea e mohiotia
katoatia ana e koe.”

Hopa 38.1—+4a, 6b-7, 1618

Te Waiata a Hakaraia

Kianga mo nga ra noa iho
Ko te ra tenei i hanga e Thows; e
kia koa matou kia hari tonu.

Kianga mo te Aranga

Hareruia! Kua ara a te Karaiti! He pono tonu, kua ara a Ia!
Hareruia!

Hareruia! Kua ara a te Karaiti i te mate; e

ma tona mate kua takahi e ia te mate,

ma te ana tapapaku kua haere noa atu nga mea ora

katoa. Hareruia!

Kianga mo nga ra o nga Ropi Whakamahara, ranei

Hoatu he kororia ki te Atua, koutou te iwi o te Atua; ®

kia hari te ngakau o te hunga e rapu ana i a ratou Kaihanga.

¥ Kia whakapaingia te Ariki, te Atua o Tharaira; ®
kua titiro mai hoki ia, kua hoko i tana iwi.

Kua whakaarahia ake e ia he haona whakaora mo tatou; e
i roto i te whare o Rawiri, o tana pononga.

Ko tana hoki ia i korerotia e te mangai o ana poropiti tapu; ®
nod te timatanga iho and o te ao;

Hei whakaora i a tatou i 0 tatou hoa whawhai; e
i te ringa anod o te hunga katoa e kino ana ki a tatou;

Hei whakaputa i te mahi tohu ki 0 tatou tapuna; e
hei whakamahara ki tana kawenata tapu;
Ki te oati i oati ai ia ki a Aperahama; o
ki to tatou tupuna.
Kia tukua mai e ia ki a tatou he ora i te ringa o 0 tatou
hoa whawhai;
kia mahi wehikore tatou ki a ia,
I runga i te tapu, i te tika, ki tona aroaro; ®
i nga ra katoa e ora ai tatou.

A, ko koe, e tama, ka kiia ko te poropiti a te Runga rawa; ®
e haere hoki koe i te aroaro o te Ariki, hei whakapai i ona ara;

Hei whakamatau i tana iwi ki te ora; ®
i 0 ratou hara e murua ana;

He mea hoki na te aroha, na te mahi tohu a to tatou Atua; ®
na reira hoki i puta mai ai te ptiaotanga o runga ki a tatou,

Hei whakamarama i te hunga e noho ana i te pouri,
i te atarangi hoki o te mate; ®
hei whakatika i 0 tatou waewae ki te huarahi o te rangimarie.
Ruka 1.68-79
Kia whakakororiatia te Matua, te Tama; °
me te Wairua Tapu;
ko te ritenga ia i te timatanga, a ténei and inaianei; °
a ka mau tonu iho, a ake ake. Amine.
ko tenei ranei
Kororia ki te Matua, ki te Tama,
ki te Wairua Tapu; °
mai i te timatanga, ki tenei wa,
a, haere ake nei. Amine.

Kianga ano

Nga Inoi

Nga oi takawaenga me nga whakawhetai
E te Ariki, kia aroha mai.

E te Karaiti, kia aroha mai.

E te Ariki, kia aroha mai.

Te Inoi mo te ra, te tnoi mo te Ratapu, te tTnoi mo te wi o te Aranga
ranei

Te Inoi mo te Ratapu

E Thu Karaiti to matou Kaiwhakaora,

kua whakaorangia matou e koe

i te mate me te kino.

I kawea mai e koe me te ptiaotanga o te ata hapara
he ttmatanga hou, he ana tapapaku takoto kau;
homai ki a matou te kaha me te ngakau mahaki
kia kuhu atu ai ki te ora. Amine.

Te Inoi mo te wa o te Aranga

E te Ariki tino ataahua o te Ora,

ka whakamoemiti matou ki a koe,

na te aranga whakahira o tau Tama,

kua whakaorangia matou e koe i te kino me te mate,
a kua whakahoutia katoatia hoki tau i hanga ai;
tukua matou e whakanui nei i runga i te hari me te koa
1 te aranga o te Karaiti i te mate,

kia whakaarahia ake ai i te mate o te he

ki te ora o te tika;

ko ia e ora ana e kingi tahi ana

me koe me te Wairua Tapu,

kotahi ano Atua, aianei, a ake tonu atu. Amine.

Te Inoi a te Ariki
E koa ana tatou i te hanganga hou a te Atua, 3,
kua akona nei tatou e to tatou Ariki, ka noi tatou.

E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki to te rangi.

Homai ki a matou aianei

he taro ma matou mo ténei ra.
Murua 0 matou hara,

Me matou hoki e muru nei

i 0 te hunga e hara ana ki a matou.

Aua hoki matou e kawea kia whakawaia;

Engari whakaorangia matou i te kino;
Nou hoki te rangatiratanga, te kaha,

me te kororia,
Ake ake ake. Amine.

Te manaakitanga

= Ma te Atua o te timanako,
e whakaii 0 tatou ngakau

ki te koa, ki te rangimarie
kia pono ai tatou,

i runga i te ihi, i te mana,

o te Wairua Tapu. Amine.

I te wa o te Aranga, ko ténei ranei:
H Ma te Karaiti kua ara nei i te mate e homai te koa o
te oranga tonutanga ki a tatau. Amine.

Kia whakapaingia te Ariki. Hareruia! Hareruia!
Ki te Atua ia te whakawhetai. Hareruia! Hareruia!

